
ZGJOHUNI DHE BINI LANET SHEJTANIT!

FJALA E MUAJIT FJALA E MUAJIT

“Allahu Ekber! Allahu Ekber 

është kryefjala e kësaj dite! 

Allahu Ekber është kryefjala e çdo 

momenti, në të cilin ne rrugëtojmë 

paqshëm drejt Zotit të gjithësisë! 

Allahu Ekber është kryefjala e çdo 

vepre të mirë, me të cilën njeriu 

afrohet nëpërmjet saj me Zotin e 

gjithësisë!

Allahu Ekber! Allahu Ekber është 
kryefjala e kësaj dite! Allahu 
Ekber është kryefjala e çdo 

momenti, në të cilin ne rrugëtojmë 
paqshëm drejt Zotit të gjithësisë! Allahu 
Ekber është kryefjala e çdo vepre të mirë, 
me të cilën njeriu afrohet nëpërmjet saj 
me Zotin e gjithësisë! Allahu Ekber është 
kryefja e çdo vepre nëpërmjet së cilës 
njeriu lartësohet për të fituar krenarinë 
legjitime, me të cilën Zoti i gjithësisë 
e ka krijuar e pastaj e ka ftuar drejt 
besimit e nëpërmjet besimit i ka treguar 
se si të jetojë me dinjitet dhe krenari në 
këtë botë kalimtare! Allahu Ekber është 
fjalëkalimi  i jetës sonë!

Të dashtur e të shtrenjtë vëllezër dhe 
motra besimtarë, 

Allahu Ekber është ajo fjalë e madhe, 
të cilën, nëse e kujtoni, para disa 
kohësh përpiqeshin, që ta ndryshonin 
e ta kthenin në kryefjalë për të cilën 
asnjëherë nuk është thënë dhe kurrë 
nuk mund të thuhet!

Allahu Ekber është ajo fjalë e madhe, 
me të cilën ne vijmë në këtë botë. Na 
mëson Pejgamberi (a.s) se fjalën e parë 
që fëmija duhet të dëgjojë në këtë botë, 
në të djathtën e tij dhe në të majtën e 
tij është ezani dhe ikameti. Allahu Ekber 
djathtas dhe Allahu Ekber majtas, për të 
mësuar fëmija sa vjen në këtë botë, se 
nuk është vetëm, se kjo botë dhe kjo 
gjithësi e ka një Zot e Zoti i gjithësisë, 
Allahu (xh.sh), i Cili është i Vetëm dhe 
i Pashoq, që nuk ka nevojë për askënd 
dhe për asgjë, është garant i tij! Dhe 
për sa kohë që njeriu është i lidhur 
me Allahun Fuqiplotë, patjetër që do 
të marrë mirësinë dhe bekimet e Tij, 
për të jetuar dhe për t'u dëshmuar si i 
dashur i Tij, sado që të jetojë në këtë 
botë kalimtare.

Të dashur dhe të shtrenjtë vllezër 
dhe motra besimtarë, e nëpërmjet jush 
e krejt haxhilerëve të shtrenjtë, të cilët 

këto ditë përjetojnë momentet më të 
gëzueshme të jetës së tyre, përjetojnë 
momentet e plotësimit të njërës prej 5 
shtyllave të fesë islame, përjetojnë atë 
çfarë, po të ulemi të flasim gjerë e gjatë 
nuk e sosim asnjëherë fjalën.

Të dashur dhe të shtrenjtë, 
Ashtu sikurse e thanë edhe vëllezërit 

e mi parafolës, (dhe më lejoni që të 
falënderoj përzemërsisht Hoxhë Ensarin, 
Hoxhë Naimin, Hoxhë Arbenin), e në 
veçanti djalin e mirë e fisnik të Shkodrës 
vëllaun tim dhe mikun e  madh Imam 
Didmar Faja, me të cilin mburremi 
përherë edhe shohim gjurmët e tij, si 
prekje hyjnore nëpërmjet të cilave, Zoti 
i gjithësisë na dëshmon dhe na thotë 
se kur njeriu i sinqertë i përkushtohet 
Zotit të tij, kudo që të jetë nga lindja 
në perëndim, prej tij nuk mund të vijë, 
përveç se e mira! Se ky 
djalë besnik i Shkodrës 
në gjurmët e Imam Vehbi 
Ismailit, e në gjurmët e 
Myftiut tonë të madh, Salih 
Efendi Myftiut, vazhdon të 
thërrasë e të ftojë njerëz në 
Islam! Shohim e shohim javë 
pas jave, muaj pas muaji, 
dhjetëra, thuaj qindra, 
thuaj mijëra amerikanë, 
por jo vetëm, të cilët vijnë 
në xhaminë e tij për të 
dëshmuar shehadetin! 

Patjetër që ky Bajram 
është shumë më i ndritshëm 
dhe shumë më i veçantë për 
mua dhe për krejt ne me 
praninë e zotnisë së tij në 
mesin tonë. 

Vëllezërit e mi të dashtur, 
edhe ju nëna, motra e bija 
fisnike, 

Është një ajet kur'anor 
në suren Fatir, ajeti i dhjetë i sures 
Fatir! E kam menduar me ditë të tëra se 
çfarë do të flas sot përpara jush dhe kam 
gjetur se ajeti i dhjetë i sures Fatir na 
bën një lidhje me krejt jetën tonë dhe 
na përshkon momentet kulminante të 
Haxhit, por jo vetëm! Na merr për dore 
për të jetuar si krijesa fisnike, jo për 
të lënë veten për të jetuar një jetë të 
rëndomtë pa qëllime, pa asnjë lloj pikë 
referimi, fillikat si një krijesë pa kuptim 
e, që në fakt muslimani nuk është i tillë! 
Për këtë Allahu i Madhëruar urdhëron 

e thotë: “Ai i cili kërkon krenarinë, ta 
dijë se krenaria e plotë është në dorën e 
Allahut! Drejt Tij lartësohet fjala e mirë; 
edhe veprën e mirë, Ai e pranon dhe e 
lartëson, ndërsa ata të cilët përgatisin 
dredhi të këqija, për ata është një dënim 
shumë i madh dhe dredhia e tyre është 
e zhdukur!”

Të dashtur dhe të shtrenjtë vllezër dhe 
motra besimtarë,

Kemi nevojë si komunitet vlerash  
edhe si njerëz që Zoti i gjithësisë na ka 
krijuar në këtë botë, duke na ngarkuar 
me përgjegjësi të mëdha, ta ndjejmë këtë 
krenari legjitime që vjen dhe buron nga 
Zoti i gjithësisë. Ashtu sikurse na thotë 
në vendet e tjera në Kur'anin Famëlartë 
duke na treguar për shembullin e 
hipokritëve, të cilët lidhin aleanca me 
jobesimtarët për të kërkuar krenarinë 
nëpërmjet dyerve të tyre.

Zoti i gjithësisë na merr për dore për 
të na thënë se krenaria legjitime është 
në duart e Atij që ka krijuar gjithësinë. 
E njeriu, për sa kohë që është besnik i 
Zotit të tij dhe rrugëton me pikmëri në 
atë çfarë Zoti i gjithësisë kërkon prej tij, 
patjetër që është krenar dhe jeton me 
dinjitet, edhe nëse është në fund të botës.

Prandaj shohim sot e lexojmë në 
historinë tonë islame për dinjitetin dhe 
krenarinë e muslimanëve nëpërmjet 
të cilës ndërtuan botën dhe zhvilluan 

qytetërime kudo që ishin dhe kudo që 
dëshmuan bekimet me të cilat Zoti i 
gjithësisë i udhëzoi nëpërmjet Kur'anit 
Famëlartë dhe traditave të  Pejgamberit 
(a.s). Lexoni për Andaluzinë dhe 
shekujt e zhvillimit të një qytetërimi 
të pashembullt në zemër të Evropës; 
lexoni për praninë e muslimanëve në 
Sicili, në Napoli, por jo vetëm; lexoni 
e lexoni për përhapjen e gjurmëve të 
Islamit nga lindja në perëndim, për ta 
pyetur veten sot, teksa shohim imazhet 
e haxhilerëve të veshur me të bardha; 
pyeteni veten teksa shihni këto pamje 
të mrekullueshme; ne sot, a jemi në 
gjurmët e të parëve? Ne sot a kemi hise 
ne këtë ajet të madhërueshëm kur'anor? 

Ne sot teksa flasim për vlerat e 
Haxhit dhe bekimet e tij, teksa flasim 
për mirësinë e madhe të cilën Zoti i 
gjithësisë i drejtohet haxhilerëve, duke 
i premtuar shlyerjen e gjynaheve, duke 
i thënë nëpërmjet Pejgamberit (a.s) se 
në momentet e fundit të kryerjes së 
Haxhit, një melek vjen e vendos dorën e tij 
në shpinën e haxhiut dhe i thotë ec përpara 
dhe mos e kthe kokën pas, sepse çdo gjë që 
ke vepruar në të kaluarën të është fshirë. 

Kjo do të thotë se Zoti e ka fal 
gjynahun e njeriut, kur shef te njeriu 
besimtar angazhimin, pendimin, 
gatishmërinë për të ndërruar faqe e 
për të nisur një jetë të re! Për një jetë 
të re kemi të gjithë nevojë sot, jetën 
e dinjitetit, e krenarisë legjitime të 
besimit e të Islamit tonë, me të cilin 
Zoti i gjithësisë na ka nderuar dhe na 
ka fisnikëruar në këtë botë. 

Të gjithë ne kemi nevojë për t’u 
dëshmuar muslimanë në çdo hap të jetës 
sonë, me krenari legjitime, pa mburrje, 
se nuk ka nevojë për t'u dëshmuar drita 
e dijes me mburrje, por ka nevojë që 
njeriu ta shijojë dritën e diellit dhe ta 
thojë me të madhe se është ditë, është 
dritë, është pastërti, është bardhësi! 

Të dashtur dhe të shtrenjtë, 
Krenaria, si besimdrejtë, i përket 

atyre të cilëve e njohin Zotin e tyre, i 
përulen Atij, nuk i bëjnë shirk Atij, nuk 
e adhurojnë atë, për të cilën Zoti i thotë 
në Kur’an se është armiku juaj. Si mund 
ta adhurojë njeriu shejtanin, si mund 
të shkojë besimdrejti pas shejtanit 
të mallkuar, i cili nxit shthurjen, nxit 
devijimin, nxit imoralitetin, nxit 
idhujtarinë, nxit çfarë nuk nxit (dhe 
përmend sa të duash prej të zezave që 
edhe i shohim edhe i dëshmojmë ditë 
pas dite në realitetet tona?!)

Është momenti që secili prej nesh 
me u ngrit dhe me atë tekbir me të cilin 
e filluam këtë ceremoni, me përhap të 
mirën kudo që të jetë, sepse të gjithë 
ne jemi përgjegjës. Jemi përgjegjës edhe 
për prishjen në këto realitete në qytetin 
tonë, që mesa e shoh dita-ditës ka një 
përpjekje për ta devijuar nga boshti i 
tij, gati-gati një përpjekje e heshtur, me 
buzëqeshje fallco, me shfaqje hipokrite, 
me një tentativë të çuditshme. Por, kur 
sheh gjurmët e kupton se boshti i qytetit 
dhe i vetëdijes së rinisë në veçanti ka 
për rrezik të rrëshqasë drejt modeleve 
dekadente, që nuk i kemi larg këtij 
qyteti! Drejt modeleve të qyteteve ku 
promovohet fëlliqësia, edhe në zemër 
të bashkive kryesore të vendit, gjoja me 
heshtjen a padijen e të parëve! Porse 
në një promovim të dhunshëm, edhe me 
një heshtje të frikshme të atyre që duhet 
ta ngrijnë zërin për të thënë se e zeza 
është e zezë dhe nuk duhet toleruar! Dhe 
se të gjitha përpjekjet për të shpërbërë 
familjen, për të rrënuar familjen, për 
të prishë tabanin, për të devijuar nga 
boshti në të cilin na do Zoti i gjithësisë, 
është një rrugëtim pa krye; dhe është 
një rrugëtim në të cilin është mallkimi i 
Zotit dhe jo bekimet e Tij! 

Ne jemi ftuar drejt bekimeve të Zotit, 
për ta ndërtuar jetën dhe për ta zhvilluar 

atë me faqe të bardhë! Për të jetuar me 
faqe të bardhë, jo për të jetuar si njerëz 
pavlerë e të pa dinjitet që tërhiqen drejt 
agjendave të shejtanit të mallkuar për ta 
devijuar e për ta prishur besimin, fenë, 
e njeriun mbi faqe të dheut!

Haxhi, si adhurim i ripërtitjes 
shpirtërore, morale, shoqërore, 
njerëzore, ekonomike, humanitare, por 
jo vetëm, është një moment reflektimi 
për gjithë secilin prej nesh. Kemi nevojë 
për t’u pastruar nga gjynahet, nga 
hutimi, nga mospërpjekja për të bërë 
të mirën në realitetin ku jetojmë. Kemi 
nevojë për t'u veshur me të bardhën e 
ihrameve, për t’u dëshmuar e bardha e 
veprave tona dhe moralit tonë në jetën 
tonë të përditshme, në komunikimin tonë 
me tjetrin, kushdo qoftë tjetri, musliman 
a jo vetëm! Sepse jemi të ftuar për t’iu 
përgjigjur lutjes së Pejgamberit (a.s), 
i cili urdhëron dhe thotë: “Allahume, 
unë dëshmoj se Ti je Allahu, nuk ka Zot 
tjetër përveç Teje dhe se robërit e tu janë 
vëllezër!”

Të dashtur e të shtrenjtë, 

Kemi nevojë të shohim në shembullin 
e Hz. Ibrahimit të madh, gruas së 
tij fisnike, edhe djalit të tij fisnik, 
shembullin e familjes së lidhur e të 
kapur pas urdhrave të Zotit, e moralit 
sipas modelit islam. Kemi nevojë ta 
potencojmë me të madhe vlerën dhe 
pozitën e babës si kryefamiljar, si zot 
shtëpie, si i madhi i jonë që ngrihemi 
në këmbë, që i puthim dorën, që i 
shërbejmë me përkushtim, që lutemi 
për të dhe e konsiderojmë shërbimin 
dhe përkushtimin ndaj tij, si adhurim 
ndaj Allahut të Madhëruar. Kemi nevojë 
ta potencojmë rolin dhe pozitën e 
nënës, për të cilën Pejgamberi (a.s) ka 
urdhëruar dhe ka thënë, teksa pyetej, se 
cili është njeriu që meriton të respektin 
më të madh ka thënë: “Nëna e jote!”

“Në këtë ditë të begatë, teksa 
bashkohemi me haxhilerët 

tanë, që tashmë po shohin drejt 
gjuajtjes së guralecëve, për ta bërë 
lanet shejtanin; edhe ne e bëjmë lanet 
shejtanin dhe i lutemi Allahut me i 
dhanë triumfin e Tij besimtarëve 
dhe vëllezërve tanë në Palestinën 
martire, në atë Tokë të përgjakur 
padrejtësisht prej sa e sa dekadash! 
Të gjithë ne besojmë në premtimin e 
Allahut të dëshmuar në suren El-
Isra...

3
- Pastaj kush, o Resulullah?
“Nëna e jote!”
Pastaj kush, o Resulullah?
“Nëna e jote!”
Kemi nevojë t’i japim hakun nënës, 

për t’u respektuar nëna, për t’u dashur 
nëna, për t’u vendosë një pjesë e saj që 
nuk e arrin askush në botë, as gruaja, 
as fëmija, askush, kushdo qoftë e kudo 
qoftë! Kemi nevojë të potencojmë pozitën 
e fëmijës, që e kemi amanet nga Zoti i 

gjithësisë dhe, i Cili urdhëron në Kur’anin 
Famëlartë, teksa na nxit për ta ruajtur 
familjen tonë duke na thënë: “Ruajeni 
veten tuaj dhe familjen tuaj nga zjarri!”

I lavdëruar qoftë Allahu, pse zjarri? 
Se zjarri djeg, imoraliteti djeg, shthurja 
djeg, nëpërkëmbja e familjes djeg, 
moskujdesi për edukimin e fëmijës 
djeg, mos arsimimi i fëmijës djeg, lënia 
e fëmijëve në duart e agjendave të huaja, 
që duan ta prishin dhe ta shkatërrojnë 
atë si njeri, si qenie të Zotit, djeg! 

Ndërsa sot, ne ftohemi drejt modelit 
më dekadent të historisë së njerëzimit: 
prindi 1 e prindi 2, fëmija pa babë e 
nënë, fëmija haram i pruvetave imorale, 
deri në atë pikë sa mbërrin meseleja në 
parlamentin tonë, për t’u diskutuar një 
projektligj për diçka që quhet (dhe nuk 
dua të ndyj heshtjen e besimit, e nuk 
dua ta prish atmosferën e kësaj dite të 
bekuar me përmendjen e asaj që nuk 
duhet përmendur, ju e dini fare mirë se 
për çfarë bëhet fjalë.)

Në një shoqëri, si shoqëria shqiptare, 
që është mëkuar dhe edukuar në duart 
e prijësve të urtë fetarë, në duart e 
atyre që e kanë pasur frikë Zotin dhe 
e kanë dashur njëri-tjetrin, muslimanë 
dhe të krishterë! Në një vend si ky, që e 
ka bekuar Zoti i gjithësisë me mirësi të 
panumërta, të vijë një ditë, që në vendin 
më të lartë dhe në foltoret më të larta 
të kombit të flitet e të diskutohet për 
projektligje që shkatërrojnë familjen, 

që prishin të ardhmen e 
shoqërisë, që lejojnë dhe 
hapin rrugën drejt disa 
modeleve të ulëta për të 
cilat Kur’ani Famëlartë na 
tregon, se kanë merituar 
ndëshkimet më të frikshme 
nga Zoti i gjithësisë shekuj e 
shekuj më përpara?! Zot na 
fal dhe na udhëzo! O Allah 
udhëzoji të parët e këtij 
vendi! O Allah udhëzoji ata, 
që janë përzgjedhur nga ky 
popull për të drejtuar për të 
mirën e tij! O Allah udhëzoji 
për të mbajtur amanetin 
dhe për të dalë me faqe 
të bardhë! Se ka shumë e 
shumë, që edhe pasi kanë 
ndërruar jetë i përmendet 
emri sepse kanë ikur nga kjo 
jetë me faqe të bardhë e Zoti 
na ruajt nga e kundërta.

Të dashtur e të shtrenjtë, 
Qabja si pikë referimi 

e besimit në një Zot, që 
s’ka nevojë për asgjë 
dhe asnjëri; një Zot i Cili 

është Krijuesi Fuqiplotë, i Cili thotë 
në Kur'anin Famëlartë: “As ka lind, as 
ka lind prej kujt, as ka lind kush prej 
Tij!” dhe që “asgjë nuk i përngjet Atij!”

Një Zot, të Cilin jemi të ftuar për ta 
adhuruar e të shkojmë pas dritës së Tij; 
një Zot i Cili na çon deri në momentin 
e bërjes kurban të fëmijës sonë, por na 
dëshmon se nuk ka nevojë për t’u bërë 
kurban askush dhe asgjë, e sidomos 
njeriu, e sidomos djali i një pejgamberi, 
por do të na mësojë se ka nevojë për t’u 
bërë kurban zemra e jonë për dashninë 
e Allahut! Ka nevojë për t'u bërë kurban 
vesi i gjithsecilit prej nesh, a më shumë 
për të mbërritur tek dashuria e Allahut të 
Madhëruar! Se Zoti nuk ka nevojë për ne 
e, kur Allahu do diçka thotë: “Bëhu!” e 
ajo bëhet! E kur Zoti i gjithësisë udhëzon 
dikë, nuk ka asgjë në botë që ta largojë 
nga rruga e besimit dhe udhëzimit!

Për fund, krenaria legjitime drejt 
së cilës ju ftoj, siç na fton Kur’ani 

A munden sot, miliona besimtarë nga 
mbarë bota për t’u kthyer nga Medineja 
e Pejgamberit (a.s) në Kudsin Sherifë?

Ah, medet për një ymet, që ka humbur 
fillin! Ah, medet për një ymet që ka 
humbur busullën e orientimit! Ah, medet 
për një ymet, që nuk kupton se çfarë 
është e shenjtë, dhe gëzohet vetëm me 
atë çfarë ka para duarve, si një krijesë 
e gjorë, që kur i jep një kafshatë, rrehet 
pas saj dhe harron se nuk ka lidhje me 
asgjë tjetër përreth. Muslimanët nuk 
janë kështu, ne nuk jemi ftuar për të 
jetuar në këtë mënyrë! Ne nuk jemi ftuar 
për të jetuar me këtë shthurje morale 
dhe këtë neglizhencë të frikshme që na 
ka kapluar poshtë e përpjetë; mjafton 
që unë ta kem barkun plot, e unë ta 
kem shtëpinë time në rregull, e nuk ka 
problem komshiu im, a i afërmi im, a 
vëllai im, a motra ime..!? 

Në këtë ditë të begatë, teksa 
bashkohemi me haxhilerët tanë, që 
tashmë po shohin drejt gjuajtjes së 
guralecëve, për ta bërë lanet shejtanin; 
edhe ne e bëjmë lanet shejtanin dhe 
i lutemi Allahut me i dhanë triumfin 
e Tij besimtarëve dhe vëllezërve tanë 
në Palestinën martire, në atë Tokë të 
përgjakur padrejtësisht prej sa e sa 
dekadash! Të gjithë ne besojmë në 
premtimin e Allahut të dëshmuar në 
suren El-Isra, e nëse e mohojmë një 
gjë të tillë, faqja e zezë për ne, e për 
ata, që e vazhdojnë rrugën tonë. E nëse 
nuk e kemi krenarinë edhe kurajon për 
t'u lutur për vëllezërit tanë, do të thotë 
se kemi humbur veten, e kemi humbur 
bojën e fytyrës, e kemi humbur fillin e 
besimit! 

Prandaj, lutjet tona për Palestinën 
martire dhe në çdo cep të globit ku 
ka padrejtësi ndaj muslimanëve, ndaj 
jomuslimanëve, ndaj njeriut, sepse 
njeriu është krijesa më e dashur e 
Allahut të Madhëruar.

Nuk jemi racistë! Jemi ngritur e kemi 
çuar zërin, sa e sa herë për krime barbare 
që janë bërë ndaj jomuslimanëve! 
Muslimani nuk është barbar, muslimani 
nuk është terrorist, muslimani nuk 
është.., dhe nuk ka nevojë me e zgjat! 

E kemi ngritur zërin dhe jemi lutur, 
se e kemi për detyrë morale, njerëzore 
e fetare, e tashmë është momenti për t’u 
lutur për ata, që i kemi më afër se askënd 
tjetër, e për një Tokë që e kemi të shenjtë 
pas Qabes së madhërueshme, xhamisë 
së Pejgamberit (a.s), e në daç thuaj para 
tyre, sepse para se të drejtohej nga Qabja 
e madhërueshme, Pejgamberi (a.s) dhe 
sahabët e tij faleshin nga Bejtul-Makdisi.

Allahut (a.xh) i lutem që ta begatojë 
Shkodrën tonë, t’i ruajë realitetet nga 
devijimi e shthurja. I lutem Allahut që 
institucionet e këtij vendi ta kuptojnë 
se e shenjta nuk duhet të preket! Dikur, 
kur e djathta drejtonte qytetin e ngrinim 
zërin për festat e haramit, e ditët e 
pijeve alkoolike, atje përpara Bashkisë. 
Tashmë që e majta e ka marrë pushtetin, 
çuditërisht ka rrëshqitur festa e haramit 
dhe e çoroditjes morale, deri në dyert e 
xhamisë së Parrucës, dhe kjo është një 
faqe e zezë dhe një turp i madh, që duhet 
ta refuzojmë dhe nuk duhet ta pranojmë 
assesi!

Mbrëmë, teksa këndoheshin tekbiret 
e natës së Arafatit, e teksa bëheshin 
gati për të çelur iftarin e kësaj dite të 
agjërimit, aty këndonin e bërtisnin në 
një çoroditje të çuditshme, pa asnjë lloj 
respekti për fjalën e Zotit, e pa asnjë lloj 
respketi për xhaminë e Zotit, e pa asnjë 
lloj respekti për ezanin që është thirrja 
më e shenjtë mbi faqen e dheut! 

Ata që kanë në dorë për të korrigjuar, 
ta bëjnë, sa është momenti dhe koha, 
e ata të cilët janë hutuar, Zoti i Madh 
i faltë e na faltë të gjithëve, se krejt 
gabojmë! Por, të kërkosh të ndryshosh 
të keqen dhe të shohësh se, nga etapa në 
etapë, zmadhohet e zmadhohet, e duan 
të hynë deri brenda në xhami, kjo është 
e pafalshme dhe e patolerueshme! 

Ne nuk  jemi partizanë të shoqërive 
të hapura, as të agjendave të tyre 
dekadente! Ne jemi thirrës të moralit 
e të besimit, të fesë, drejt mbrojtjes 
dhe ruajtjes së tabanit tonë kombëtar 
shekullor dhe e kemi për detyrë për të 
mbrojtur nderin edhe erzin, tabanin e 
baballarëve dhe gjyshërve, me të cilët 
mburremi dhe ndjehemi krenarë! 

Ju dashtë Allahu dhe ju begatoftë, ju 
ruajt nga çdo sprovë e ligësi dhe e ruajt 
këtë qytet me mirësitë e begatitë dhe u 
shtofshin të mirat në këtë vend, e në këtë 
Tokë dhe u rritë harmonia dhe dashuria 
në mesin e njerëzve, u rrit mirëqenia 
dhe bekimi i Zotit të gjithësisë për të 
gjithë ne dhe na udhëzoftë drejt nurit 
me krenarinë legjitime si besimtarë që 
e dinë se burimi i krenarisë është tek 
Allahu i Madhëruar. 

Allahu ju dashtë!

Es-selamu alejkum ve rahmetullahi 
ve berekatuh!

(Fjalimi i Kurban Bajramit 
në Shkodër, më 16/6/2024)

Famëlartë për të jetuar me dinjitetin e 
veprës, me dinjitetin e fjalës së mirë, me 
dinjitetin e moralit të dëshmuar dhe jo 
me pretendime boshe se, unë jam hoxhë 
a unë jam myfti, a kam një çallmë mbi 
krye, a unë jam i biri i këtij, a jam nipi 
i atij, jo!?

Dëgjoni këtë fjalë të madhe të 
Pejgamberit (a.s), me të cilën iu drejtua 
në mes të krejt besimtarëve, më të 
mirëve; familjes së tij, të dashurve të tij. 
I tha fillimisht kurejshëve: “O kurejshë, 
blijeni veten tuaj tek Allahu, se unë nuk 
ju bëj dobi tek Allahu!. 

O bijtë e Abdumenafit, (ju drejtua 
farefisit të tij të madh e të largët), 
blijeni veten tuaj tek Allahu, se unë nuk 
iu bëj dobi para duarve të Tij! O Abas 
ibn Muttalib, (iu drejtua axhës së tij, 
që e konsideronte si erën e babës) blije 
veten tënde tek Allahu, se unë nuk të 
sjell asnjë dobi para duarve të Tij!” 

Pastaj iu drejtua dritës së syve të 
tij, ma të mirës e ma të shtrenjtës, asaj 
për të cilën thoshte se është një copë 
prej meje, asaj që i ngrihej në këmbë 
dhe e puthte në ballë, asaj që i lëshonte 
vendin, Hz. Fatimes, Fatimes Zahrasë, 
iu drejtua dhe i tha: ”O Fatime, e bija e 
Muhammedit (a.s), më kërko ç’të duash 
nga pasuria ime, por blije veten tënde 
tek Allahu, se unë nuk të sjell dobi në 
ditën e Gjykimit!” Thoshte: “Të mos më 
vijnë njerëzit me veprat e tyre morale 
e me sjelljen e tyre, e të më vini me 
pretendimin e lidhjes me farefisni me 
të Dërguarin e Allahut!”

Kjo është fé madhështore, kjo është fé 
që të bën ty, kushdo qofsh, edhe në fund 
të botës po të jesh, me qenë më krenari, 
me qenë i pari i të parëve! Është fé 
madhështore, sepse eliminon dhe largon 
racizmin, përçarjen, paragjykimin, ku të 
gjithë janë të barabartë, si dhëmbët e 
krëhrit, e më i miri në mesin tonë e në 
mesin e krejt njerëzisë, është ai që është 
më i përkushtuar me Zotin e tij!

Vëllezër dhe motra, 
Ju përhajroj me zemër në këtë ditë 

të madhërueshme të Kurban Bajramit, e 
sikurse e kam përmendur edhe në dersin 
e xhumasë, nuk e fsheh dot dhimbjen për 
atë çfarë na shohin sytë e na dëgjojnë 
veshët, për gjenocidin e padëshmuar, 
e paparë në historinë e këtij shekullit, 
thuaj në historinë njerëzore, për 
shkeljen flagrante të ligjeve të kësaj 
bote të rreme, në një Tokë të shenjtë e 
të dashur për ne, që dikur baballarët e 
gjyshërit tanë, teksa shkonin në Qaben 
e madhërueshme e bënin vizitë edhe 
Kudsin Sherifë! 

Dr. Jusuf El-Karadavi 
(1926-2022)

“
Disa djelmosha 

v e t -mashtrohen . 

Sapo të lexojnë 

disa libra fetarë, 

mendojnë se tashmë 

janë bërë myftilerë 

dhe kompetentë të 

kritikojnë kolosët e 

ymetit, e thonë: Ne 

jemi njerëz dhe ata 

janë njerëz!

Ky është problemi 

sipërfaqësor; sepse 

g j y smë  d i tur i e 

shkatërron më shumë 

se sa injoranca.

KURBAN BAJRAMI ME SHKAS...

EKSTREMIZMI ME MATRICËN E FESË 
DHE PATRIOTIZMIT, ËSHTË MJERIM!

Imam Didmar Faja - Arizona, USA

përçarje dhe kanë urrejtje të thellë ndaj 
shqiptarëve myslimanë dhe sidomos 
ndaj praktikuesve të rregullt të fesë. 
I pengon mbulesa, ezani, xhamia, 
Kur’ani, Pejgamberi ynë, elementë dhe 
figura këto që janë të rrënjosura thellë 
në shpirtin e miliona shqiptarëve, e që 
janë të trashëguara përmes shekujve të 
tërë. Të jesh njeri siç duhet dhe shqiptar 
i vërtetë, obligohet jo vetëm respekti 
ndaj besimeve të popullit, por edhe të 
punosh në ngritjen e harmonisë midis 
komuniteteve të ndryshme fetare.

Më sipër, përmenda rreth përçarjes 
dhe ruajtjes nga dy grupacione, 
megjithëse jam i vetëdijshëm, se ka edhe 
disa grupe të tjera, por këtu kam dëshirë 
të përmendi dhe dy fjalë rreth prishjes 
së ekuilibrit të moralit në shoqëri. Ky 
fenomen fillon me papërgjegjësinë 
individuale, ku personi shkel bazat e 
moralit dhe të kulturës, duke menduar 
se shkelja e vlerave nga një person nuk 
bën efekt në shoqëri. Më pas, kjo shkelje, 
ngrihet deri në atë pikë ku miratohet 
me ligj dhe përfundon me shthurjen e 
shoqërisë. Prandaj, nëse dëshirojmë 
një shoqëri të bazuar në vlera të 
shëndosha, le të ruajmë ekuilibrin e 
moralit. Jo pa qëllim, i Dërguari i Allahut, 
Hz. Muhammedi (a.s.) thotë: “Me të 
vërtetë, më i dashur dhe më afër tek 
unë në Ditën e Gjykimit, do të jetë ai 
njeri, që përmbush moralet më të mira!” 
(Tirmidhiu)

Është koha të shikojmë të rinjtë tanë 
të guximshëm si Ismaili, të durueshëm 
si Ejubi, të ditur si Sulejmani, falës si 
Jusufi, të pastër si Isai dhe besimtarë të 
devotshëm si Muhammedi (paqja dhe 
bekimet e Zotit qofshin mbi të gjithë 
ata). Nëse të rinjtë tanë pajisen me këto 
cilësi, atëherë dyert e djallit të mallkuar 
do mbesin të mbyllura për ta!

Pejgamberi ynë i dashur, Hz. 
Muhammedi (a.s), na tregon se një nga 
kategoritë e njerëzve Ditën e Gjykimit, 
që do mbulohet me hijen e Allahut, në 
atë ditë që nuk ka hije, përveç hijes së 
Tij, është ajo kategori e atyre te rinjve 
që janë rritur duke adhuruar Allahun (xh.
sh). (Buhari dhe Muslim)

 E lus të madhin Zot të na bashkojë 
zemrat tona në fenë e Tij, t’i ruajë vlerat 
e shëndosha të kombit tonë dhe të na 
i falë gabimet. Me të vërtetë, Ai është 
Falës dhe Mëshirues!

Imam Didmar Faja 
Kryetar i Komunitetit Mysliman Shqiptar 

të Arizonës dhe Imam i United Islamic 
Center of Arizona – ShBA

Ligjërata e Kurban Bajramit 1445 | 2024
Shkodër, 16/6/2024

Të nderuar besimtarë!

Ngjarja e Ibrahimit (a.s.) 
dhe e djalit të tij Ismailit 
(a.s), përmban disa pika të 

rëndësishme në marrëdhëniet tona me 
njerëzit dhe Krijuesin.

Si pikë e parë, dëshiroj t’ua kujtoj se 
myslimani duhet të jetë i paluhatshëm 
në fe dhe të mos bie viktimë e djallit dhe 
ushtarëve të tij. Dua ta lidhi këtë, me 
historinë kur djalli i mallkuar iu shfaq 
Hz. Ibrahimit (a.s) duke u munduar ta 
ndalojë nga përmbushja e obligimit 
hyjnor. Hz. Ibrahim (a.s) e kundërshtoi 
atë tre herë rresht. Ashtu edhe me 
njeriun, djalli mundohet gjithmonë ta 
largojë nga rruga e drejtë, duke i ngulitur 
mendime se Islami është fe e vështirë të 
praktikohet, ose duke ia zbukuruar aq 
shumë jetën e kësaj bote, deri sa ai të 
kthehet viktimë i epsheve të tij dhe të 
humbasë jetën e amshueshme. 

Gjithashtu, ka raste kur djalli frymëzon 
ushtarët e tij të prishin individin dhe 
shoqërinë përmes shthurjes, përçarjes 
dhe prishjes së moralit dhe intelektit të 
shëndoshë. Allahu (xh.sh), në Kur’anin e 
Tij Famëlartë paralajmëron: “Vallë, a nuk 
ju kam urdhëruar, o bijtë e Ademit, që të 
mos e adhuroni djallin, se ai është vërtet 
armik i hapur i juaji, por të më adhuroni 

vetëm Mua?! Kjo është rruga e drejtë. 
Sigurisht që ai (djalli) ka dërguar në 
humbje një numër të madh prej jush; vallë 
a nuk mendoni?!” Kurani (36:60-62).

Të dashur vëllezër dhe motra!

Si pikë e dytë, ngjarja e Ibrahimit 
(a.s.) dhe e birit të tij na tregon se pa 
sakrificë nuk mund të arrihen fitoret.

Hz. Ibrahimi (a.s) ishte i gatshëm 
të sakrifikonte të birin e tij. Popuj të 
ndryshëm, duke përfshirë edhe popullin 
tonë, kanë luftuar dhe kanë sakrifikuar 
dëshmorë përmes luftërave për të arritur 
liritë e tyre. Ne sot, nuk po thirremi të 
sakrifikojmë vetët tona në luftë, por 
ftohemi të sakrifikojmë kohën dhe 
mundin në dobi tonën, familjes, dhe të 
shoqërisë ku jetojmë. Ftohemi të fitojmë 
kënaqësinë e Zotit përmes adhurimit ndaj 
Tij dhe ndihmesës së krijesave të Tij. E 
kjo nuk arrihet përmes jo-largpamësisë 
e paragjykimeve, ankesave dhe përtacisë 
dhe as përmes përçarjes dhe shthurjes.

Për besimtarin e vërtetë, jo vetëm që 
ka sakrifica, por dhe sprova të ndryshme 
në këtë botë dhe e vërteta qëndron se 
sa më shumë i devotshëm të jetë njeriu, 
aq më shumë sprova dhe sakrifica do të 
kalojë. Në Kur’anin famëlartë përmendet: 
“Ju patjetër do të sprovoheni si në 
pasurinë tuaj, si në vetën tuaj, madje do 
të dëgjoni ofendime të shumta prej atyre 
që u është libri para jush, e edhe prej 
idhujtarëve, po në qoftë se duroni dhe 
ruheni, ajo është gjëja më vendimtare.” 
Kurani (3:186).

Gjithashtu transmetohet nga Sead ibn 
Ebe Veḳas (Allahu qoftë i kënaqur me të): 
“Një herë i thashë të Dërguarit të Allahut 
(a.s), se kush janë njerëzit me sprova më 
të mëdha? Ai më tha: ‘Profetët, pastaj ata 
të cilët janë poshtë tyre në gradë.’ Kështu 

sprovohet njeriu, në sajë të besimit që 
ka. Nëse besimi i tij është i fortë shtohen 
dhe sprovat, por nëse besimi i tij është 
i dobët, atëherë sprovohet janë në sajë 
të besimit që ka, dhe sprovat vazhdojnë 
ta godasin robin, deri sa të arrijë njeriu 
të ecë nëpër tokë pa kurrfarë gjynahu!”

Si pikë e tretë qëndron nënshtrimi, 
që shfaqi Hz. Ismaili ndaj Allahut dhe 
ndaj prindit të tij gjatë sprovës me të 
cilën u sprovua.

Të dashur të rinj!

Ndërtoni një të ardhme duke iu 
nënshtruar Zotit dhe Pejgamberit të Tij. 
Jetoni në një kohë dhe vend plot sfida. 
Nëse sfida e gjeneratës para nesh ishte 
komunizmi, sfida jonë dhe e juaja është 
përçarja dhe prishja e ekuilibrave të 
moralit. Mos i jepni hapësirë njerëzve 
që mbjellin përçarje në emër të fesë, 
ose në emër të patriotizmit. As feja dhe 
as kombi nuk thërrasin për urrejtje e as 
përçarje.

Shpesh, në rreshtat e besimtarëve 
depërtojnë individë që, me dashje 
apo padashje, përmes pa-pjekurisë, 
fusin përçarje, duke i shtyrë njerëzit të 
mendojnë dhe të veprojnë vetëm sipas 
kuptimeve të tyre të Islamit dhe çdo 
kuptim ose praktikë tjetër e vlefshme, 
që shpesh herë trashëgohet nga të parët 
tanë, e që ka baza në fe, e konsiderojnë 
si shpikje dhe humbje. Këta janë ata 
njerëz që fusin përçarje duke përdorur 
Islamin!

Nga krahu tjetër, qëndrojnë disa 
ekstremistë “shqiptarë” (me emër 
vetëm), të cilët hiqen si patriotë, duke 
valëvitur flamurin dhe duke i kthyer 
me pavetëdije, simbolikat shqiptare 
në idhuj. Them shqiptarë me emër 
vetëm, se fatkeqësisht shkaktojnë 

SHTËPITË MUZEALE NË LAGJET MUSLIMANE, 
SI VULË E TABANIT DHE IDENTITETIT TONË SHEKULLOR!

Institucionet tona dhe drejtuesit, duhet me patjetër të kërkojnë 
në zemër të lagjeve muslimane, për të restauruar e përmirësuar 
infrastrukturën drejt shtëpive të vjetra muslimane, që patjetër 
datojnë edhe më larg e më herët se shumë e shumë gjurmë të tjera 
që mirëmbahen sistematikisht e investohet për ta në Shkodër, me një 
fanatizëm të çuditshëm e shpesh paradoksal.

Njëri prej miqve dhe shokëve 
të mi të mirë të fëmijërisë, 
kishte publikuar sot, këtë foto 

model të shtëpisë së vjetër të familjes 
së nderuar Rroji në Shkodër.

Prej vitesh e kam ngritur zërin, 
sidomos në takime zyrta⁰re, që 
institucionet e vendit, duke nisur nga 
qeveria e poshtë, duhet të hedhin 
sytë nga këto vlera të tabanit dhe të 
trashëgimisë sonë identitare.

Shumë mirë që investimet 
të përqendrohen në Gjuhadol e 
përreth, sepse patjetër është pjesë e 
padiskutueshme e trashëgimisë sonë 
qytetare, kulturore e identitare.

Por, institucionet tona dhe drejtuesit, 
duhet me patjetër të kërkojnë në zemër 
të lagjeve muslimane, për të restauruar 
e përmirësuar infrastrukturën drejt 
shtëpive të vjetra muslimane, që 
patjetër datojnë edhe më larg e më herët 
se shumë e shumë gjurmë të tjera që 
mirëmbahen sistematikisht e investohet 
për ta në Shkodër, me një fanatizëm të 
çuditshëm e shpesh paradoksal.

Dikur, pata bërë një shkrim-dedikim 
për Shtëpinë e Myftiejve në Qafë. Akoma 
e kam të ruajtur foton e tabelës së 
ndryshkur mbi derën e vjetër shekullore 
të asaj shtëpie historike, ku shkruhej: 

“Monument kulture, mbrohet nga 
shteti”..!?

Ndryshku, që tashmë na promovohet 
edhe si vlerë, në një qytet, ku është 
investuar pambarimisht dhe në shumë 
forma që të ndryshket e të tjetërsohet, 
duhet medoemos të pastrohet, të 
dëbohet e të mos pranohet kurrë për 
vlerë, sepse as ka qenë, as mund të jetë 
i tillë.

Shkodra dhe ndryshku janë një çift i 
dështuar dhe një lidhje e shëmtuar, që 
shkodranët nuk duhet ta pranojnë për 
asgjë dhe asnjeri!?

Nëse nuk kemi gajle për gjurmët e 
trashëgimisë sonë, do të thotë se nuk na 
bëhet vonë as për axhendat e tjetërsimit 
që qarkullojnë ndër ne prej kohësh, pa 
u ndjerë!?

Shtëpia e Rrojejve, si shumë e shumë 
të tjera, është pa asnjë dyshim vlerë e 
trashëguar ndër shekuj, gjurmë që fton 
për t’u zgjuar nga gafleti e ftesë për të 
ruajtur ekuilibrat e të shenjtës në një 
qytet, që nuk zhbëhet kollaj, përtej 
djallëzive dhe patronazhistëve të së 
keqes!

Imam Muhamed B. Sytari
Myfti i Zonës Shkodër

Shkodër, më 22 qershor 2024

AKTIVITETE AKTIVITETE

KONKURSI I MADH FETAR I 12-TË 
ME NXËNËSIT E MEJTEPEVE TË XHAMIVE TË SHKODRËS

MYFTIU SYTARI: 
KJO FE, NUK ËSHTË FE 

E PARAZITËVE!

Gjatë dersit të xhumasë, më 
datë 28 qershor 2024, nga 
xhamia e “Dy Vajzave”, 

Myftiu i Shkodrës, Imam Muhamed B. 
Sytari, iu drejtua rinisë në veçanti, që 
të shfrytëzojnë kohën dhe mundësitë 
për të punuar, për të fituar dhe për të 
zhvilluar jetën.

Ai theksoi, se feja islame e nxit 
individin, që të jetë ndërtues dhe 
zhvillues i jetës mbi bazat e ruajtjes 
së ekuilibrit dhe fitimit të hallallit.

Ndër të tjera Myftiu tha: Kjo fe, nuk 
është fe e parazitëve! Kjo është fe e 
djemve të rinj, që punojnë! E djemve 
të rinjë, që fitojnë hallallin!

Kjo është feja e atyre, që Pejgamberi 
(a.s.v.s) i përgëzoi dhe tha: do të jenë 
prej banorëve të xhenetit!

Pjesa dërrmuese e tyre kanë qenë 
biznesmenë; pjesa dërrmuese e tyre, 
kanë qenë njerëz, që kanë punuar dhe 
kanë fituar me djersën e ballit edhe 
kanë zhvilluar hallallin e tyre madje 
kanë lënë vakëfet, të cilat edhe sot 
e kësaj dite zhvillohen dhe sevapi iu 
shkon atyre zotnive.

Në Medinen e Pejgamberit (a.s.v.s) 
edhe sot e kësaj dite është një 
hotel i madh, ngjitur me xhaminë e 
Pejgamberit (a.s), quhet: Vakëfi i Hz. 
Osmanit.

Ai theksoi, se: Të zgjohesh vonë 
prej gjumit, të mos punosh, gjithë 
ditën thuajse parazit! Edhe kur vjen në 
shtëpi, kërkon me ngrënë dreken. Ajo 
është drekë, që nuk të shijon! Ai është 
ujë, që nuk të kalon!

Edhe biseda në shtëpi me familjen, 
me gruan dhe me fëmijët, edhe ndeja, 
është ndeje jonormale! Sepse ti nuk ke 
punuar! Ti nuk je lodhur gjithë ditën. 
Çfarë ke çuar në shtëpi?

Është tjetër gjë nëse Allahu i 
Madhëruar ta ka hapur rizkun apo ta 
ka ngushtuar rizkun? Ajo është mesele 
tjetër dhe ju duhet me kenë razi me atë 
çfarë Zoti ka caktuar!

Dhe, me u lodhë... dhe me punuar 
fort! Ama, të punosh, jo me fjet, jo me 
e humb kohën! Jo me thanë, që nuk 
është punë për mua! Ne jemi që bëjmë 
dy punë, tre punë e katër punë, sa të 
mundemi i bëjmë ato; edhe e ruajmë 
dinjitetin tonë, edhe ujin e fytyrës!

Ditën e shtunë, më 29 qershor 
2024, në ambientet e 
kompleksit “Zmijani”, Myftinia 

Shkodër, përmes sektorit të arsimit 
organizoi aktivitetin e madh të konkursit 
fetar, edicioni i 12-të midis kurseve 
fetare, të cilat organizohen në xhamitë 
e Shkodrës.

Aktiviteti që mblodhi mbi 700 nxënës 
nga 48 xhami filloi sipas programit 
me hapjen e drejtuesit të arsimit, 
teologut Arben Halluni, i cili pasi i uroj 
mirëseardhjen nxënësve frekuentues 
sistematikë në mejtepet e xhamive, u foli 
për rëndësinë që ka kjo ditë e veçantë 

për ta, tashmë e kthyer në traditë, e që 
frymëzon për besim, adhurim, edukatë, 
kulturë, respekt, traditë, vëllazëri dhe 
harmoni me të gjithë.

Aktiviteti i konkursit të madh fetar 
u shoqërua me veprimtari të shumta 
sportive e zbavitëse, si dhe lojëra 
animatore në ambientet e kompleksit, 
të menaxhuar nga tre mësues përkatës.

Në fund u zhvilluan programe me 
biseda, këndim nga Kur’ani Famëlartë, 
etj, si dhe u mbajt ceremonia e shpalljes 
së fituesve, ku juria e përbërë nga 
imamët H. Naim Drijaj, H. Samel Haxhia 

dhe H. Osman Ozmagden vendosën në 
bazë të pikëve maksimale për çmimin 
e parë: Albana Bylibyli, xhamia Mjedë, 
çmimi i dytë: Ensara Sulaj, xhamia Mes-
Myselim, dhe çmimi i tretë: Abdullah 
Karmaj, xhamia Boks.

Ndërsa çmimi për zërin e bukur në 
leximin e Kur’anit iu dha nxënësi: Erit 
Veroshaj, xhamia Bushat.

Sektori i arsimit, pranë Myftinisë 
Shkodër dha edhe çmime (fletë lavdërimi) 
për 6-të nxënësit, që kanë spikatur gjatë 
konkursit fetar dhe gjithashtu të dalluar 
në procesin mësimor të mejtepit fetar.

BOTA E DIJES... BOTA E DIJES...

TEKBIRET DHE LUTJET 
E KURBAN BAJRAMIT

MBULOJNË SHKODRËN ME PAQE E DRITË!

KURBAN BAJRAMI KURBAN BAJRAMI

Ditën e diel, më 16 qershor 2024, 
në sheshin Fushë Çelë, bri xhamisë 
së madhe, “Ebu Bekër”, u zhvillua 

ceremonia e faljes së Kurban Bajramit, më 
pjesëmarrjen e mijëra besimtarëve të qytetit 
të Shkodrës.

Pas faljes së namazit të sabahut, nën 
drejtimin e H. Ensar Ismajlaj, filloi edhe 
programi i ceremonisë së kësaj feste të 
begatë me ligjërimet plot vlerë dhe dobi, 
të mbajtura nga: H. Ensar Ismajlaj, imam i 
xhamisë së Dërgutit, H. Naim Drijaj, imam 
i xhamisë së Parrucës, Imam Didmar Faja, 
Kryetar i Komunitetit Mysliman Shqiptar të 
Arizonës dhe Imam i United Islamic Center 
of Arizona – ShBA, si dhe Myftiu i Shkodrës, 
Imam Muhamed B. Sytari.

Në ligjërimet e tyre, ata hodhën dritë 
për simbolikën, mesazhet dhe mësimet, që 
mbart dita e madhe e Kurban Bajramit, ashtu 
siç folën edhe për vlerat e familjes, respektin 
ndaj prindërve, edukimin e fëmijëve, etj.

Ndërsa, Myftiu i Shkodrës, Imam 
Muhamed B. Sytari, në fjalën e tij u ndal 
te rëndësia e ruajtjes së tabanit të vlerave 
të familjes, mbrojtjes së saj nga sprovat e 
devijimit, shthurjes, thirrjeve për prishjen 
e familjes, etj.

Myftiu u shpreh, se: “Në një shoqëri, si 
shoqëria shqiptare, që është mëkuar dhe 

edukuar në duart e prijësve fetarë, në duart 
e atyre që e kanë pasur frikë Zotin dhe e 
kanë dashur njëri-tjetrin, muslimanë dhe të 
krishterë, në një vend si ky, që e ka bekuar 
Zoti i gjithësisë me mirësi të panumërta, 
të vijë një ditë, që në vendin më të lartë 
dhe në foltoret më të larta të kombit të 
flitet e të diskutohet për projektligje 
që shkatërrojnë familjen, që prishin të 
ardhmen e shoqërisë, që lejojnë dhe hapin 
rrugën drejt disa modeleve dekadente për 
të cilat Kur’ani Famëlartë na tregon, se kanë 
merituar ndëshkimet më të frikshme nga 
Zoti i gjithësisë shekuj e shekuj më përpara 
– Zot na fal dhe na udhëzo; o Allah udhëzoji 
të parët e këtij vendi, o Allah udhëzoji ata, 
që janë përzgjedhur nga ky popull për të 
drejtuar për të mirën e tij, o Allah udhëzoji 
për të mbajtur amanetin dhe për të dalë me 
faqe të bardhë”.

Ceremoni e faljes së Kurban Bajramit 
pati një jehonë të madhe në mediat lokale 
dhe kombëtare, duke e transmetuar direkt 
faljen, por edhe duke i bërë jehonë fjalës së 
Myftiut të Shkodrës, i cili vuri theksin fort 
te mbrojta e familjes dhe ruajtja e vlerave 
fetare dhe kombëtare.

Ky manifestim madhështor u mbyll me 
urimet dhe lutjet e festës së Kurban Bajramit 
në mesin e besimtarëve.

BOTA ISLAME

SHANDONG 
PROVINCË E REPUBLIKËS POPULLORE TË KINËS

BOTA ISLAME

Kryeqyteti, Xhinan

14

Xhamia e Madhe Veriore e Xhinanit

Shandong është një provincë 
në skajin lindor të Kinës dhe 
shtrihet në brigjet e detit të 

Verdhë, përballë gadishullit Korean. 
Kjo është provinca e dytë më e populluar 
e Kinës pas provincës Henan. Emri 
Shandong, që do të thotë “në lindje të 
maleve”, u përdor zyrtarisht për herë të 
parë gjatë dinastisë Xhin, në shekullin 
e 12-të.

 Shandong kufizohet me detin 
Bohai në veri, provincën Habei në 
veriperëndim, provincën Henan në 
perëndim, provincën Xhiangsu në jug, 
dhe me detin e Verdhë në verilindje, 
lindje dhe juglindje. Provinca ndan një 
kufi të shkurtër me provincën Anhui, 
midis provincave Henan dhe Xhiangsu.

Provinca Shandong ka një sipërfaqe 
prej 157.100 km2 dhe një popullsi prej 
101.527.453 banorësh (viti 2020, nga të 
cilët 558.400 janë muslimanë).

Kryeqyteti i provincës Shandong 
është Xhinan. 

GJEOGRAFIA
Pjesët veriperëndimore, perëndimore 

dhe jugperëndimore të provincës, janë 
të gjitha pjesë e rrafshit të gjerë të Kinës 
Veriore. Qendra e provincës është më 
malore, me malin Tai që është mali më 
i spikatur. Në lindje të provincës është 
gadishulli kodrinor Shandong që shtrihet 
në det. 

Arkipelagu Miaodao në veri të 
gadishullit Shandong përbën kufirin mes 
detit Bohai dhe detit të Verdhë. Maja më 
e lartë e Shandong është Xhejd Emperor 
Pík, me një lartësi prej 1,545 metrash, 
maja më e lartë në vargmalin Tai. 

Lumi i Verdhë kalon nëpër zonat 
perëndimore të provincës Shandong. 
Që nga viti 1855, ky lumë gjithmonë 
ka hyrë në det nga bregu verior i 
provincës Shandong, ku rrjedh në një 
sipërfaqe më të lartë se toka përreth. 
Kanali i Madh i Kinës hyn në Shandong 
nga veriperëndimi dhe largohet drejt 
jugperëndimit. 

Liqeni Veishan është liqeni më i madh 
në provincë. Vija bregdetare e Shandong-
ut është 3,000 kilometra e gjatë dhe 
është një vijë bregdetare shkëmbore, 
me gjire dhe ishuj. Gjiri Laizhou, më 
jugori nga tri gjiret e detit Bohai, gjendet 
në bregdetin verior mes Dongíng dhe 
Penglai. Gjiri Xhiaozhou, i cili është 
shumë më i vogël, është i rrethuar nga 

qyteti Çingdao. Ishujt Miaodao shtrihen 
në veri të bregut më verior të gadishullit, 
dhe ndajnë detin Bohai nga Deti i Verdhë.

KLIMA
Shandong ka një klimë të butë 

kontinentale të lagësht, që kufizohet 
me një klimë subtropikale të lagësht në 
jug. Në përgjithësi, verat janë të nxehta 
(me temperatura tipike maksimale 35 °C) 
dhe me shi, ndërsa dimrat janë të ftohtë 
dhe të thatë. Temperaturat mesatare në 
provincë janë -9 deri në 1 °C në janar, 

industriale të mirë-stabilizuara, industri 
të tilla si makineritë inxhinierike, 
pajisjet e transportit, tekstilet dhe 
veshjet, teknologjia e informacionit dhe 
ekonomia detare, lulëzojnë në Shandong.

Prodhimi industrial jep një kontribut 
të madh në rritjen ekonomike të 
Shandongt, duke përfshirë një grup 
markash të njohura botërore si Haier, 
Hisense, Inspur, Weichai Power, 
Changyu, etj. Sot ekonomia e Shandongt 
karakterizohet nga energjia dhe vitaliteti.

popullsisë në Shandong, dhe nuk bëhet e 
qartë nëse kjo përqindje janë krejtësisht 
të pafe, apo janë ndjekës të budizmit, 
konfucianizmit, taoizmit, apo sekteve 
fetare popullore. 

HISTORI 
Një kulturë neolitike e njohur si 

Longshan (për shkak të mbetjeve 
arkeologjike të zbuluara pranë 
vendbanimit me atë emër) ekzistonte në 
gadishullin Shandong në mijëvjeçarin 
e 3-të (p.e.s). Rreth viteve 1600–1046 
(p.e.s), Shandong perëndimor ka qenë 
pjesë e territorit të dinastisë Shang. 
Në periudhën mes viteve 770 – 476 
(p.e.s), Shandong ishte bërë qendra 
e veprimtarisë politike dhe ushtarake 
që rezultoi nga zgjerimi drejt lindjes i 
dinastisë Zhou, pas pushtimit të Shang 
nga ana e tyre. Që nga fillimi i periudhës 
së Gjashtë Dinastive (vitet 220–589 
e.j), Shandong u bë qendra kryesore 
detare e Kinës së Veriut, ku mallrat nga 
zona bregdetare e Kinës Jugore (tani 
provincat Fuxhian dhe Guangdong) 
transportoheshin për në destinacionet 
në veri dhe në jug të lumit të Verdhë. 
Kështu, provinca Shandong ka qenë një 
pjesë integrale e Kinës që nga fillimet e 
saj si një shtet i organizuar.

Në vitin 1293 u përfundua Kanali i 
Madh, i cili shkonte përgjithësisht nga 
veriu në jug, duke e bërë Shandong-un 
perëndimor një rrugë kryesore tregtare 
në brendsi të Kinës. Megjithatë, në 
zonat e mëdha bujqësore të provincës, 
shpyllëzimi i hershëm dhe praktika 
e krijuar prej kohësh e pastrimit të 
tokës për kultivim pa parashikuar 
masa parandaluese dhe kontrolluese të 
përmbytjeve, çuan në erozion serioz dhe 
përfundimisht katastrofik, e në humbje 
të tokës bujqësore të vlefshme. 

Në shekullin e 19-të këto probleme u 
përkeqësuan nga ndryshimet në rrjedhën 
e lumit të Verdhë (Huang He). Nga viti 
1194 e deri në fillim të viteve 1850, lumi 
i Verdhë ndoqi shtratin origjinal të lumit 
Huai përgjatë kufirit Shandong-Xhiangsu 
përpara se të derdhej në detin e Verdhë. 
Pas vitit 1855, kur një seri përmbytjesh 
shkatërruese pasuan ndërtimin e gjerë 
të digave, lumi e ndryshoi rrjedhën 
me rreth 400 km në veri. Vështirësitë 
dhe mungesat e ushqimit për shkak 
të përmbytjeve dhe fatkeqësive të 
tjera natyrore u rritën gjatë shekujve 
19 - 20. Kjo rezultoi në një emigrim 
të konsiderueshëm të fshatarëve të 
Shandong-ut për në verilindje, në 
Mongolinë e Brendshme dhe në Kore. 
Mes viteve 1923 - 1930, nga Shandong 
emigruan më shumë se katër milionë 
njerëz. 

Në dekadën e fundit të shekullit 
të 19-të, Shandong ra nën ndikimin 
e interesave gjermane, britanike dhe 
japoneze. Pas Luftës Sino-Japoneze të 
viteve 1894–95, provinca u pushtua për 
pak kohë nga trupat japoneze. Në vitin 
1897 Gjermania zbarkoi trupat e saj atje 

dhe në vitin 1898 u nënshkrua një traktat 
sipas të cilit Kina i dha Gjermanisë, për 
99 vjet, dy hyrje në Gjirin Xhiaozhou dhe 
në ishujt në gji, dhe i dha të drejtën për 
të ndërtuar një bazë detare dhe port aty 
(porti Çingdao). 

Gjermania përdori Çingdao-n si bazë 
për të shtrirë ndikimin e saj tregtar 
në të gjithë gadishullin. Ajo zhvilloi 
minierat e qymyrit dhe ndërtoi një 
hekurudhë (viti 1905) nga Çingdao 
në Xhinan. Në mënyrë të ngjashme, 
në vitin 1898 Britania e Madhe mori 
me qira portin Weihaiwei (Weihai i 
sotëm), një tjetër port strategjik pranë 
cepit verior të gadishullit. Kjo ishte në 
përgjigje të pushtimit rus të Portit Arthur 
(Lüshunkou, Dalian). Me ardhjen e Luftës 
së Parë Botërore, Japonia përvetësoi 
pjesën që përbënte interesat gjermane 
në gadishull, dhe në vitin 1915 - si një 
nga ‘Njëzet e Një Kërkesat famëkeqe të 
Japonisë’ - i detyroi kinezët ta njihnin 
zyrtarisht pushtimin e rinovuar nga ana 
e tyre. Në vitin 1919 fuqitë imperialiste 
vendosën ta njihnin zyrtarisht pushtimin 
japonez të Shandong-ut, të cilin Japonia 
e mbajti deri në vitin 1922.

Megjithëse nga fundi i vitit 1937 
japonezët kishin fituar kontrollin e pjesës 
më të madhe të Shandong-ut, në Luftën 
Sino-Japoneze të viteve 1937–45, ata e 
llogaritën gabim forcën kineze dhe në 
vitin 1938 pësuan një disfatë serioze në 
Tai’erzhuang, në Shandongun jugor. Në 
betejën e pasluftës, midis komunistëve 
kinezë dhe nacionalistëve, nga fundi i 
vitit 1948 Shandong ra nën kontrollin 
komunist. 

SI ERDHI ISLAMI 
NË SHANDONG?
Islami u prezantua në Kinë menjëherë 

pasi u shfaq në Gadishullin Arabik. Që 
nga shekulli i 7-të, arabët muslimanë 
kanë mbërritur në Kinë përgjatë rrugëve 
të transportit detar dhe tokësor, për të 

dhe 18 deri në 28 °C në korrik. Reshjet 
vjetore janë 550 - 950 mm, shumica 
dërrmuese e të cilave ndodh gjatë verës, 
për shkak të ndikimit të musoneve.

EKONOMIA
Shandong është një vend ku kryeson 

bujqësia dhe njihet si “provinca 
bujqësore më e shquar e Kinës”, për 
shkak të prodhimit të jashtëzakonshëm 
të perimeve, frutave, mishit dhe 
produkteve ujore. Shandong gjithashtu 
gëzon një ekonomi të avancuar detare, 
që përbën një të pestën e agregatit 
ekonomik kombëtar. Shandong është 
prodhuesi kryesor në Kinë i naftës, 
qymyrit dhe metaleve me ngjyra, me 
rezervat dhe prodhimin më të madh të 
arit, të kripës së detit, etj. 

Sipas statistikave zyrtare, produkti 
i brendshëm bruto (PBB) i provincës 
arriti në 9.21 trilion juanë (1.27 trilion 
dollarë) në vitin 2023, një rritje kjo prej 
6 % nga viti në vit. Falë infrastrukturave 

GJUHA
Mandarin është gjuha zyrtare në 

Shandong, ku fliten edhe dialektet e saj 
Xhiaoliao, Xhilu dhe Xhongiuan.

FEJA
Sipas sondazheve të kryera në vitet 

2007 dhe 2009, 25.28% e popullsisë 
së provincës beson në “Nderimin e të 
parëve” (një lloj feje e praktikuar në 
Azi). 1.21% e popullsisë identifikohet si 
e krishterë (një përqindje që ka ardhur 
duke rënë, nga 1.30% që ishte në vitin 
2004, dhe 1.89% në vitin 1949). 

Sipas një sondazhi të vitit 2010, 
muslimanët përbëjnë 0.55% të popullsisë 
së Shandong, përqindje e cila ka ardhur 
duke u rritur, nga 0.14% që ishin në vitin 
1949. Në numër popullsie muslimanët 
në Shandong llogariten të jenë 558.400 
banorë. 

Raportet nuk japin shifra për llojet e 
tjera të feve të ndjekura nga 80.05% e 

CEREMONI FESTIVE NË NDER TË HAXHILERËVE SHKODRANË – 1445/2024
tregtuar ose për të eksploruar dhe për të 
përhapur Islamin. Periudhat e dinastive 
Tang, Song dhe Juan ishin periudhat 
kryesore për përhapjen e Islamit në 
Kinë. Sipas veprës “Libri i vjetër i Tang: 
Biografia e rajoneve perëndimore”, në 
Gusht të vitit të dytë të Jonghui (viti 651), 
Osmani (r.a), kalifi i tretë i muslimanëve, 
dërgoi një të dërguar në Kinë, i cili 
u takua me perandorin Gaozong të 
Dinastisë Tang, në Chang’an. Historianët 
muslimanë kinezë e konsiderojnë këtë 
vit si fillimin e futjes së Islamit në Kinë. 
Më vonë, përgjatë viteve në vazhdim, 
Islami vazhdoi të ishte prezent dhe të 
zhvillohej në Kinë... Aktualisht në Kinë ka 
10 pakica etnike që besojnë në Islam, ku 
përfshihen njerëzit Hui, Ujgurët, Kazakët, 
Kirgizët, Taxhikët, Tatarët, Uzbekët, 
Dongshiangët, Salarët dhe Baoanët. 

Popullsia myslimane e Kinës në 
përgjithësi llogaritet të jetë rreth 23 
milionë (a më shumë). Në të gjithë Kinën 
gjenden më shumë se 35,000 xhami dhe 
më shumë se 45,000 imamë dhe mësues 
të Islamit. Mësimet, idetë, kultura dhe 
zakonet islame kanë ndikuar thellë te 
myslimanët kinezë. 

 Ndërtimi i xhamive në provincën 
Shandong filloi në dinastinë Juan. 
Shumica e xhamive ekzistuese janë 
ndërtuar që nga dinastitë Ming dhe 
Çing, dhe janë të shpërndara kryesisht 
në veriperëndim dhe jugperëndim të 
Shandong-ut, në kryqëzimin Shandong – 
Xhiangsu - Habei -Henan, përgjatë rrugës 
antike të Lumit të Verdhë, dhe në rrugët e 
rëndësishme tregtare dhe të udhëtimit që 
gjenden në të dyja anët e Kanalit të Madh 
Pekin-Hangzhou, ku muslimanët Hui janë 
të përqendruar në fshatra pranë rrugëve 
kryesore. Aktualisht në Shandong ka më 
shumë se 430 xhami. 

Xhamia e Madhe Jugore e kryeqytetit 
Xhinan është një nga xhamitë e famshme 
të hershme islame në Kinë. Xhamia filloi 
të ndërtohej në vitin e parë të sundimit 
të Juanzheng-ut, në dinastinë Juan. 
Kjo xhami iu nënshtrua riparimeve, 
shtesave dhe zgjerimeve të mëdha 
gjatë periudhave Hongzhi, Wanli dhe 
Xhiaxhing të Dinastisë Ming, si dhe gjatë 
periudhave Kangshi, Çianlong, Xhiaçing, 
Daoguang, Tongzhi dhe Guangxu të 
dinastisë Çing. 

Përgatiti:
Msc. Arta Ujkaj, teologe

_______________________________
https://en.wikipedia.org 
https://www.britannica.com
http://shandong.chinadaily.com.cn 
http://www.duost.com

Paraditën e së hënës, më 
3 qershor 2024, Myftinia 
Shkodër, nisi trajnimin e 

haxhilerëve të saj për vitin 1445 h.

Në ligjëratën e parë të këtij 
programi disaditor, Myftiu i Shkodrës, 
Imam Muhamed B. Sytari, bëri një 
përmbledhje të madhështisë dhe 
vlerave të Haxhit, si një adhurim, që, siç 
tha: “i veshë haxhilerët me të bardha, 
për t’u kthyer të bardhë pa gjynahe”, në 
përditshmërinë e tyre.

Imami Anis Agovi, iu drejtua 
haxhilerëve me disa këshilla dhe 

NIS TRAJNIMI I HAXHILERËVE SHKODRANË 
TË VITIT 2024

udhëzime që nevojiten për secilin, si një 
manual i domosdoshëm gjatë udhëtimit 
të jetës.

Haxhilerëve iu drejtuan edhe H. 
Lavdrim Hamja dhe murshidi i tyre i 
këtij viti, H. Altin Nikshiqi, që shpjeguan 
edhe detaje me vlerë të këtij programi 
në shërbim të haxhilerëve tanë.

Ditën e nesërme dhe në vijim, 
haxhilerët do të mësojnë hap pas hapi, 
çdo detaj të adhurimit të Haxhit, sikurse 
do të kenë mundësinë të drejtojnë 
pyetjet e tyre për të marrë përgjigjet 
dhe sqarimet e duhura.

Pasditën e së enjtes, më 6 
qershor 2024, në xhaminë e 
Parrucës, Myftinia Shkodër 

organizoi ceremoninë festive, në nder 
të 51 haxhilerëve shkodranë, që këtë vit 
do të jenë pjesë e ritualeve të Haxhit 
2024/1445.

Pas leximit e një pjese kur’anore të 
kënduar nga Shejkh Muhammed Siddik 
El-Minshavi, shfaqur në monitor, teologu 
Arben Halluni bëri hapjen e aktivitetit që 
pasoi me nga një përshëndetje dhe urim 
nga imamët e xhamisë Parrucë, H. Naim 
Drijaj dhe H. Durim Kasemi.

Ndërsa, Myftiu i Shkodrës, Imam 
Muhamed Sytari, përcolli mesazhin e 
tij duke iu drejtua të pranishmëve për 
Haxh të pranuar nga Allahu (xh.sh), për 
të përfituar nga mirësitë e atyre tokave të 
shenjta, ku mblidhen miliona besimtarë 
nga mbarë bota për të kryer ritualin e 
jetës, Haxhin, si një prej pesë kushteve 
të Islamit.

Sikurse, Myftiu u kërkoi haxhilerëve 
të sivjetshëm që përveç lutjes për veten 
familjen, vendin, të mos harrojnë lutje të 
veçantë për vëllezërit e tyre në Palestinën 
martire, në ditën e Arafatit, në momentin 
e daljes para Qabes së Madhnueshme, 
me u lutë për vëllezërit dhe motrat tuaj, 
të cilët jo vetëm nuk kanë mundësi të 
jenë pjesë në ritualin e haxhit, por as 
nuk kanë mundësi të ndjekin Haxhin 
nga ekrani, siç e ndjekim ne në mjediset 
tona, sepse nuk kanë shtëpi, sepse u janë 
bombarduar, djegë e asgjësuar para syve 
të botës së dhunës dhe gjenocidit..!

Në vijim të kësaj ceremonie ishte 
prezantimi i disa recitimeve nga nxënësit 
e mejtepit të xhamisë Bardhaj dhe 
shfaqja e dokumentarit “Zemzemi, Uji 
i Bekuar”.

Momenti më i bukur në fund të kësaj 
ceremonie ishte thirrja e emrave të 
haxhilerëve për marrjen e ihramit dhe 
dokumenteve të Haxhit.

AKTIVITETE

PROGRAM FESTIV NË PRITJE TË KURBAN BAJRAMIT 
NË XHAMINË E BARDHAJVE

Këtë ngjarje e transmeton 
Buhariu në librin e tij, 

El-Menakib të Sahihut të tij, e 
transmetojnë edhe imamë të tjerë.

Unë po e sjell me kuptimin e 
saj:

Në prag të Kurban Bajramit, 
erdhi në Medine 'Xhelebi'(shitësi 
i bagëtive).

Pejgamberi (a.s) thirri një nga 
shokët e tij, e ai ishte Urve El-
Bariki, të cilit i dha një dinar dhe 
i tha: "Më blej një dele (kurban) 
me këtë dinar!"

Urveja shkoi në pazar dhe me 
një dinar bleu dy dele. I nxori 
përsëri në pazar dhe shiti njërën 
nga të dyja për një dinar. 

Pastaj shkoi te Pejgamberi (a.s) 
dhe i dha delen dhe dinarin!

Kur Pejgamberi (a.s) e pa 
veprimin e tij u mahnit prej tij dhe 
u mahnit me të, e i bëri dua, që të 
ketë bereqet!

Transmetuesi tregon: Ai pati 
shumë bereqet në tregtinë e 
tij, saqë po të blente dhé, do të 
fitonte prej saj! 

Allahu qoftë i kënaqur prej tij.

Bereqeti i duasë 
së Pejgamberit (a.s)...

“

“
Ditën e mërkurë, më 5 qershor 

2024, Myftiu i Shkodrës, Imam 
Muhamed B. Sytari, mblodhi 

në një takim pune, imamët e angazhuar 
më programin e qarkullimit të hatibëve 
të qytetit në disa xhami të Shkodrës, për 
periudhën 26/4 – 31/5/2024.

Në këtë program 6 javor, u 
përzgjodhën 7 xhami, në të cilat mbajtën 
hytbe një pjesë e imamëve dhe hatibëve 
tanë, duke e gjallëruar atmosferën e 
ditës së xhuma në qytetin e Shkodrës.

Gjatë takimit, u analizua shërbimi dhe 
detajet e vizitave të imamëve të nderuar 
në xhamitë: Fushë Çelë, Parrucë, Perash, 
Kiras, Medrese, Dudas dhe Dërgut.

Imamët e pranishëm në këtë takim 
dhanë mendimet dhe sugjerimet 
e tyre, duke shprehur fillimisht 
domosdoshmërinë e këtyre programeve 
që i shërbejnë të gjithëve dhe ndihmojnë 
në përcjelljen e mësimeve të ekuilibruara 
fetare dhe shërimin e tendencave 
ekstremiste, sektarizmave, ndasive 

dhe devijimit nga fryma e traditës 
dhe trashëgimisë shekullore islame në 
Shkodër.

Pjesë e këtij takimi ishte edhe Imam 
Didmar Faja, Kryetar i Komunitetit 
Mysliman Shqiptar në Arizona, i cili dha 
disa mendime të vyera në kontekstet e 
këtij programi me vlerë.

Myftinia Shkodër, falënderon imamët 

dhe hatibët e nderuar: H. Arben Halluni, 
H. Lavdrim Hamja, H. Idmir Plaku, H. 
Adil Cukali, H. Adem Shahini, H. Samel 
Haxhia, H. Ruzhdi Plangaj, H. Ensar Avdi 
Ismalaj, H. Ervil Kuçi, H. Durim Kasemi 
dhe H. Naim Drijaj për përkushtimin dhe 
angazhimin e tyre të lavdëruar në këtë 
program, tashmë tradicional në xhamitë 
e Shkodrës.

Ditën e diel, më 9 qershor 
2024, pas faljes së namazit 
të akshamit në xhaminë 

e Parrucës, u zhvillua ceremonia 
tradicionale e përcjelljes së haxhilerëve 
të Shkodrës për vitin 1445|2024, të 
cilët i drejtohen Vendeve të Shenjta për 
kryerjen e Haxhit të këtij viti.

Siç është bërë traditë e lashtë në 
Shkodër, qytetarë të shumtë, drejtues të 
Myftinisë Shkodër, imamllarë, familjarë, 
miq e dashamirë kishin dalë për të 
përcjellë haxhilerët e Shkodrës.

Në shoqërinë e tekbireve 
nga minaret e xhamisë së 
Parrucës, lotëve të gëzimit dhe 
emocioneve të shumta, haxhilerët 
u përshëndetën me të pranishmit 
për t’u nisur drejt aeroportit të 
Rinasit, prej ku do të fluturojnë 
direkt për Xhidah të Arabisë 
Saudite.

I pranishëm në përcjelljen e 
haxhilerëve të Shkodrës ishte edhe 
Myftiu i Shkodrës, Imam Muhamed 
B. Sytari, i cili dha edhe një 
mesazh për mediat e pranishme, 
ku ndër të tjera theksoi se, gëzimi 
i përcjelljes së haxhilerëve është 

emocion i veçantë dhe një bekim i 
madh për Shkodrën dhe mbarë kombin. 
Ai tha, se mijëra shqiptarë nga trojet 
tona i bashkohen miliona haxhilerëve 
nga mbarë globi në adhurime dhe lutje 
për paqen, mirëqenien dhe begatinë në 
mesin e popujve.

Ndërkohë, në prag të nisjes nga 
aeroporti i Rinasit, Myftiu Sytari, iu 
drejtuar haxhilerëve të Shkodrës me një 
këshillë dhe lutje për Haxh të pranuar. 
Ai kërkoi nga haxhilerët tanë, të mos e 
harrojnë Shkodrën në lutjet e tyre.

Myftinia Shkodër uron rrugë të mbarë 
dhe Haxh të pranuar për haxhilerët tanë 
të dashur.

HAXHILERËT E SHKODRËS NISEN DREJT VENDEVE TË SHENJTA

Pasditën e së enjtes, më 13 
qershor 2024, lulishtja e 
xhamisë së fshatit Bardhaj 

ishte zbukuruar me gjallërinë dhe fytyrat 
e qeshura të fëmijëve, që frekuentojnë 
mejtepin e xhamisë, të rreshtuar për të 
dhënë një shfaqje plot bekim e dritë, 
para prindërve, besimtarëve e të ftuarve 
në programin artistik, në prag të Kurban 
Bajramit të sivjetshëm.

Falë punës dhe përkushtimit të 
imamit të kësaj xhamie, H. Ilir Dizdari, 
çdo detaj i këtij programi qëndronte në 
vendin e vet, si një mozaik i bekuar, që 
dëshmon vlera dhe dritë besimi.

I pranishëm në këtë aktivitet ishte 

edhe Myftiu i Zonës Shkodër, Imam 
Muhamed B. Sytari, i cili iu drejtua 
të pranishmëve me një mesazh urimi 
dhe me lutjet më të mira për begati, 
mirëqenie, paqe e harmoni në mesin e 
besimtarëve dhe njerëzve mbarë.

Ilahitë e kënduara me plot pasion nga 
teologu Alban Kali, ia shtuan emocionet 
dhe bukurinë këtij programi të pasur me 
recitime, mesazhe e urime të përzemërta.

Myftinia Shkodër shpreh mirënjohje 
dhe falënderime për imamin e xhamisë 
Bardhaj, fëmijët pjesëmarrës në program 
dhe këdo që kontribuoi për mbarësinë 
dhe suksesin e tij!

FILLOI KURSI VEROR “BUZ’QESH 2024”, EDICIONI I 3-TËDitën e hënë, më 17 qershor 
2024, në ditën e dytë të festës 
së begatë të Kurban Bajramit, 

në ambientet e vakëfit të xhamisë së 
madhe, “Ebu Bekër”, në Fushë Çelë, filloi 
kursi veror “Buz’qesh 2024”, edicioni i 
tij i 3-të .

Ky kurs i veçantë për fëmijët është 
një kombinim i përsosur mes mësimit 
dhe argëtimit, duke siguruar një 
eksperiencë të paharrueshme për ta. 
Ai do të përqendrohet në edukimin e 
fëmijëve tanë me duatë e përditshme të 
muslimanit.

Si përherë, nuk do të mungojnë 
veprimtaritë krijuese vetjake dhe në 
grup, si dhe lojërat zbavitëse psiko-

motorike të shumëllojshme.

Kursi zhvillohet nën 
kujdesin e sektorit të 
arsimit, pranë Myftinisë 
Shkodër, nën kujdestarinë 
e vaizes znj. Zamira Bushati 
– Puka dhe psikologes znj. 
Almeda Tusha.

Në hapjen e këtij kursi 
veror, ishte i pranishëm 
teologu Arben Halluni, 
drejtuesi i arsimit, pranë 

Myftinisë Shkodër, i cili gjatë fjalës 
përshëndetëse, i uroi mirëseardhjen 
fëmijëve në këtë program veror me 
karakter edukativ dhe zbavitës.

Ndërkaq, teologu Halluni falënderoi 
angazhimin dhe përkushtimin e 
mësueseve të nderuara, konkretisht 
teologen Zamira Bushati (Puka) dhe 
znj. Almeda Tusha, psikologe, si dhe 12 
vajzat vullnetare, për angazhimin dhe 
koordinimin e tyre për mbarëvajtjen e 
këtij programi me vlerë arsimore dhe 
edukative.

Me rastin e festës së Kurban 
Bajramit 2024 Myftinia 
Shkodër ka kryer me sukses 

therjen dhe shpërndarjen e kurbanëve, 
që janë edhe simbolika kryesore e kësaj 
feste të begatë dhe madhështore. 

Në koordinim me shoqata dhe 
fondacione brenda dhe jashtë vendit, 
partnerë me të cilët Myftinia Shkodër  
ka një bashkëpunim të gjatë dhe të 
frytshëm,  ka organizuar edhe këtë vit 
therjen dhe shpërndarjen e kurbaneve 
për njerëzit në nevojë, veçanërisht për 
skamnorët, jetimët, invalidët, etj, por 
jo vetëm. 

Konkretisht janë shpërndarë rreth 
100 kurbanë (desh dhe dele) të porositur 
nga besimtarë të ndryshëm nga Shkodra 
dhe Shqipëria, Amerika, Kanadaja, Italia, 
Gjermania, Zvicra, Austria, etj. Gjithashtu 
kanë dërguar kurbanet e tyre edhe 
Helping Hand USA (20 kurbanë), Qendra 
Shqiptare “Adem Jashari” në Bremen të 
Gjermanisë (10 kurbanë), Fondacionin 
“Mirësia”, qendra të ndryshme 
Shqiptare-Amerikane në ShBA, etj. 

Karakteri humanitar i aktivitetit 
të shpërndarjes  bashkëshoqëroi 

MYFTINIA SHKODËR KRYEN ME SUKSES 
THERJEN DHE SHPËRNDARJEN E KURBANEVE 1445/2024 

Para pak ditëve në Qendrën 
Kulturore, pranë xhamisë 
Oblikë ka nisur shkolla/kursi 

veror 2024, me pjesëmarrësit e rreth 50 
nxënësve(djem dhe vajza) të moshave të 
ndryshme, 7-15 vjeç.

Në vargun e veprimtarive që 
zhvillohen në këtë qendër me fëmijët e 
kurseve të mësim-edukimit është edhe 
zbavitja dhe argëtimi, ku shfrytëzohen 
mundësitë për të kaluar orë të 
gëzueshme, për të luajtur e për të ngrënë 
së bashku.

i arsimit, teologu Arben Halluni, cili 
falënderoi mësuesen znj. Kimete Elezi, 
për punën dhe përkushtimin e saj të 
vyer, gjatë gjithë procesit mësimor të 
kursit, si dhe prindërit të cilët dërguan 
fëmijët e tyre në këto programe me 
karakter edukativ dhe zbavitës.

Teologu Halluni dha edhe disa 
këshilla të dobishme për fëmijët, që do 
jenë pjesë e këtij aktiviteti për disa javë.

Ambientet brenda dhe 
jashtë qendrës mundësojnë 
hapësirë të gjerë dhe 
një larmi ushtrimesh e 
veprimtari sportive.

Në këtë kurs veror që 
organizohet nga Myftinia 
Shkodër përmes sektorit të 
arsimit mori pjesë në një nga 
këto ditë të zhvillimit të këtij 
kampi edukativ drejtuesi 

Në Xhaminë “Ebu Bekër”, për 
gjatë dy javëve u zhvillua kursi 
veror intensiv Buz’qesh” 2024 

me pjesëmarrjen e mbi 85 fëmijëve të 
moshave të ndryshme.

Ashtu si vitin e kaluar Myftinia 
Shkodër, përmes sektorit të arsimit arriti 
që edhe këtë vit të gërshetoi me sukses 
edukimin islam me argëtimin.

Qëllimi kryesor i këtij kursi veror 
intensiv, krahas argëtimit të fëmijëve 
ishte kombinimi i përsosur mes mësimit 
dhe argëtimit, duke siguruar një 

eksperiencë të paharrueshme për 
ta. Ai u përqendrua në edukimin 
e fëmijëve tanë me duatë e 
përditshme të muslimanit.

Si përherë, gjatë këtyre dy 
javëve nuk munguan veprimtaritë 
krijuese vetjake dhe në grup, si dhe 
lojërat zbavitëse psiko-motorike të 
shumëllojshme si dhe ekskursione.

Në ceremoninë e mbylljes, më 
28 qershor 2024, teologu Arben 
Halluni, drejtues i arsimit, pranë 
Myftinisë Shkodër ka falënderuar 

CEREMONIA E MBYLLJES SË KURSIT VEROR “BUZ’QESH” 2024

fillimisht pjesëmarrjen e rregullt të 
fëmijëve, prindërit e tyre dhe në mënyrë 
të veçantë bashkëpunimin e teologes znj. 
Zamira Bushati, psikologen znj. Almeda 
Tusha dhe asistentet vullnetare të cilat 
ndihmuan në realizimin e këtij aktiviteti 
të dobishëm arsimor, edukativ dhe 
argëtues. Për këtë bashkëpunim të vyer 
të tyre Myftinia Shkodër iu dha nga një 
certifikatë mirënjohjeje, ndërsa fëmijëve 
pjesëmarrës nga një dhuratë simbolike.

Në fund të kësaj ceremonie u shtrua 
një koktejl.

simbolikën e Kurban Bajramit dhe 
përçoi solidaritet e gëzim te shtresat e 
ndryshme sociale.

Pikërisht për këtë Myftinia Shkodër 
falënderon dhe shpreh mirënjohje për 
të gjithë pa përjashtim dhe veçanërisht 
shoqatat dhe fondacionet, që na besuan 
kryerjen e këtij riti dhe adhurimi fetar 
për vitin 1445/2024.

Allahut të Madhëruar i lutemi t’ua 
pranojë secilit kurbanin e tij dhe ta 
shpërblejë me të mira në dynja dhe në 
ahiret!

